Na osnovu ¢lana 17., Zakona o Vijeéu ministara Bosne i Hercegovine
(,Sluzbeni glasnik BiH“, br. 30/03 i 42/03), Vije¢e ministara Bosne i
Hercegovine, na 87. sjednici odrzanoj 21.07.2005. godine, usvaijilo je

STRATEGIJU BOSNE | HERCEGOVINE
ZA RJESAVANJE PROBLEMA ROMA

Romi su danas de facto, iako ne i de jure, najbrojnija nacionalna manjina u
Bosni i Hercegovini, u oba njena entiteta. Istovremeno, Romi su i
najugrozZenija nacionalna manjina, i to po svim drustvenim, nau¢nim i stru¢nim
kriterijima | parametrima Kkoji se uzimaju u obzir prilikom procjenjivanja
socijalnog statusa neke zajednice ili druStvene grupe. Nema nijedne druge
nacionalne manjine u Bosni i Hercegovini, od njih 17, koliko ih je trenutno, a
na osnovu popisa stanovniStva od 1991. godine, evidentirano da postoje u
BiH, i koje priznaje i Zakon o zastiti prava pripadnika nacionalnih manjina u
BiH, koja se nalazi u socijalnom polozaju koji je, po svojoj tezini i
problemati¢nosti, i priblizno sli€an polozaju romske manjine.
Ta Cinjenica, potvrdena iz nekoliko izvora, razliCite provenijencije i
eksplanatorne vrijednosti, i dokaziva vec¢im brojem podataka i infor-macija,
obavezuje vlasti u Bosni i Hercegovini, na svim nivoima organiziranja, da
poduzmu cijeli niz aktivnosti i mjera, u skladu sa svojim nadleznostima i
aktuelnim mogucénostima, koje za cilj (treba da) imaju radikalnu promjenu i
popravljanje nepovoljnog ekonomskog i socijalnog statusa Roma u BiH. Pri
tome vlasti u BiH, kako na nivou zajednickih institucija, tako i na nivou
entiteta, kantona, distrikta, gradova i opstina, moraju polaziti od principijelnog
stanovista, tj. od medunarodnog i domaceg zakonskog reguliranja prava
pripadnika svih nacionalnih manjina u BiH, pa tako i romske nacionalne
manjine.
Snazno "oruzje" u rukama vlasti, ali i javnosti Bosne i Hercegovine, u borbi za
promjenu ekonomskog, socijalnog, politickog, obrazovnog, kulturnog,
informativnog, stambenog, zdravstvenog i drugog polozaja i statusa
nacionalnih manjina u BiH, a primarno Roma o kojima i jeste rije¢ u ovom
dokumentu - jesu, i trebaju biti, medunarodnopravni dokumenti i instrumenti o
zastiti ljudskih prava, inclusive i prava nacionalnih manjina, te ustavi BiH,
entiteta i kantona, statuti distrikta, gradova i opStina, te domace
zakonodavstvo, razvojne i druge strategije, akcioni planovi i drugi dokumenti i
propisi. U prvom redu, to su:

e Okvirna konvencija Vije¢a Europe za zastitu nacionalnih manjina;
Europska povelja o regionalnim i jezicima manjina;
Europska konvencija o ljudskim pravima i osnovnim slobodama;
Univerzalna deklaracija Ujedinjenih nacija o ljudskim pravima;
Medunarodni pakt o gradanskim i politiCkim pravima;
Konvencija UN-a o pravima djeteta;
Medunarodna konvencija o ukidanju svih oblika rasne diskriminacije;
Medunarodni pakt o ekonomskim, socijalnim i kulturnim pravima;
Deklaracija Ujedinjenih nacija o pravima lica koja pripadaju
nacionalnim ili etni¢kim, vjerskim ili jeziCkim manjinama;
e Medunarodna konvencija o zastiti prava svih radnika migranata i

¢lanova njihovih porodica;



e Preporuke Parlamentarne skupstine Vije€Ca Europe o pravima manjina,
paragrafi 10-13 iz 1990. g.;

e Preporuke VijeCa Europe za pristup Roma obrazovanju, stambenom

smijestaju, zaposlenju itd.;

Ustav Bosne i Hercegovine;

Ustav Republike Srpske;

Ustav Federacije Bosne i Hercegovine;

Zakon o zastiti prava pripadnika nacionalnih manjina BiH;

Okvirni zakon Bosne i Hercegovine o osnovnom i srednjem

obrazovanju i dr.

Takode, znaCajna poluga i medijum djelovanja vlasti u cilju implementacija
najviSih standarda u sferi zastite prava nacionalnih manjina, a posebno Roma,
jeste permanentna saradnja sa brojnim romskim nevladinim organizacijama,
ali i neromskim nevladinim organizacijama koje se bave nekim aspektom
romskog pitanja u BiH.
Vlasti u Bosni i Hercegovini, a prije svega Vije€e ministara BiH i entitetske
vlade, smatraju svojom obavezom, s obzirom na znacaj i kompleksnost
problema, da donesu i ozvaniCe jedan dokument, strategijskog dometa i
znacenja, u kojem bi se identifikovale i taksativno nabrojale sve oblasti i sva
pitanja od neposrednog znacaja za rjeSavanje statusa Roma u BiH, te utvrdili
subjekti zaduZeni za neposredno realizovanje pojedinih konkretnih zadataka.
Implementacija aktivhosti i mjera predvidenih u Strategiji Bosne i
Hercegovine za rjesavanje problema Roma trebala bi rezultirati
poboljSanjem ukupnog socijalnog poloZzaja romske populacije u BiH, a prije
svega u oblastima stanovanja, obrazovanja, zapo$ljavanja, podizanja
Zivotnog standarda, socijalne i zdravstvene zastite, njegovanja kulturnog iden-
titeta, uCenja vlastitog jezika, istorije i kulture, informisanja, uceS¢a u
politiCkom zivotu i odlu€ivanju, povezivanju sa sunarodnjacima i njihovim
NVO-ima iz drugih drzava, jaCanjem saznanja i svijesti o ljudskim pravima,
posebno pravima Zena i djece, itd.
*kk
Kao relevantne Zivotne oblasti i sadrzaje unutar kojih treba osmisliti, kreirati i
usvojiti plan aktivnosti sa konkretnim mjerama Ciji je cilj poboljSanje
drustvenog statusa romske nacionalne manjine u BiH, Vije¢e ministara BiH u
ovoj Strategiji identifikuje sljedece:
- obrazovanje;
- zapoSljavanje;
- stanovanje;
- zdravstvena zastita;
- socijalna zastita;
- upis u maticne knjige rodenih i obezbjedivanje drugih licnih
identifikacionih dokumenata;
- popis stanovnistva;
- ucestvovanje u i partnerstvo sa organima vlasti;
- organiziranje i umrezavanje svojih i drugih nevladinih
organizacija koje se bave Romima;
- informisanje;
- razvijanje vlastitog kulturnog identiteta putem njegovanja i
promoviranja tradicije, obiCaja, vjere, uCenja romskog jezika,



istorije, umjetnosti i kulture i formiranje romskih duhovnih i
kulturnih institucija i asocijacija;

- saradnja i razmjena iskustava sa romskim i ostalim nevladinim
organizacijama iz susjednih i drugih zemalja i medunarodnim
organizacijama.

- demografsko-populaciona politika;

- porodi¢ni odnosi, ravnopravnost spolova, prava djece;

- nediskriminacija Roma i jaCanje svijesti o neophodnosti
inkluzije Roma u sve socijalne procese u BiH.

Sve ovdje nabrojane oblasti i sadrzaji koji iz njih slijede su viSeslojni i
viSeznacni, medusobno uslovljeni i povezani, tako da se i aktivnosti koje treba
poduzimati u cilju njihove artikulacije i "proizvodnje" pozitivnih efekata moraju
voditi sinhronizirano i sistemati¢no. Aktivnosti i mjere koje treba poduzimati u
nabrojanim oblastima zivota druStva, a samim tim i romske nacionalne
manjine u BiH, u cilju njenog pobosljanja, odnose se na i podrazumijevaju
sliedece.

1. Obrazovanje

Vlasti u Bosni i Hercegovini, i to na svim nivoima organizovanja, u saradnji sa
medunarodnim institucijama | organizacijama koje imaju misije i
predstavniStva u BiH i romskim i drugim nevladinim organizacijama koje se
bave problemima romske populacije, u posljednjih nekoliko godina ostvarile
su znaCajne i empirijski provjerljive rezultate kad je posrijedi pitanje
zadovoljavanja obrazovnih potreba Roma. Medutim, kako govore mnogi
izvjeStaji i drugi pokazatelji — razliCite provenijencije: od domacih
specijalizovanih nevladinih organizacija, do medunarodnih organizacija,
struCnih asocijacija i nau€nih institucija — jo$ uvijek visok procenat romske
djece ne pohada ni osnovnu $kolu, a kamoli srednju ili fakultet (Broj romskih
srednjoskolaca u cijeloj BiH jos ne dostiZe hiljadu, a studenti-Romi mogu se
izbrojati prstima ruku jednog ¢ovjeka). Stavise, nije malo ni one romske djece
koja po¢nu a ne zavrSe osnovnu Skolu, odnosno koja, zbog siromastva,
nemaju ni elementarne uslove za obrazovanje, stru¢no usavrsSavanje ili drugu
kakvu edukaciju. Ova ocjena se odnosi na stanje i informacije o njemu koje su
bile aktuelne do unazad godinu dana, tj. do poCetka Skolske 2004/05 godine.
Suocene sa takvim stanjem u sferi obrazovanja pripadnika romske nacionalne
manjine u BiH, vlasti u BiH su, na podsticaj Odbora za Rome pri Vijecu
ministara BiH i VijeCa Roma BiH, a pod pokroviteljstvom, medijacijom i
finansijskom podrskom Misije OSCE-a u BiH, poCetkom 2004. godine izradile,
usvojile i obznanile znaCajan dokument pod nazivom Plan akcije o
obrazovnim potrebama Roma i pripadnika ostalih nacionalnih manjina u
Bosni i Hercegovini. U tom dokumentu su na cjelovit nacin identifikovane
obrazovne potrebe Roma (i ostalih nacionalnih manjina u BiH, naravno) i tak-
sativno nabrojane sve aktivnosti i mjere, sa sadrzajem i dinamikom
izvrSavanja, odgovornih vlasti za njihovo realiziranje. Takode, u Planu akcije
o obrazovnim potrebama Roma i pripadnika ostalih nacionalnih manjina
u Bosni i Hercegovini su navedeni svi nadlezni i odgovorni subjekti u
procesu zadovoljavanja obrazovnih potreba Roma, a to su, u prvom redu,
entitetska ministarstva obrazovanja, odnosno prosvjete i kulture, a zatim



kantonalna ministarstva i vlasti na lokalnom nivou, uklju€ujuci i odgovarajuci
odsjek za obrazovanje u Vladi Brcko Distrikta BiH, te neke stru¢ne institucije i
subjekti, poput Agencije za standarde u ocjenjivanju u oblasti obrazovanja,
pedagoski zavodi i sl.

S obzirom na Cinjenicu da su u izradi ovog dokumenta bila ukljuéena i dva
ministarstva BiH, Ministarstvo za ljudska prava i izbjeglice i Ministarstvo
civilnih poslova, te da imaju i odredenu ulogu u koordiniranju i monitoringu
aktivnosti u implementaciji Plana akcije ..., VijeCe ministara BiH u potpunosti
prihvata i predlaze svim ostalim nivoima izvrSne vlasti u BiH da takode
prinvate sve sadrZaje i norme sadrzane u njemu i smatra ga sastavnim
dijelom Strategije BiH za rjeSavanje problema Roma, u segmentu koji se
odnosi na sferu obrazovanja romske nacionalne manjine u BiH. Prema tome,
nema potrebe za bilo kakvom drugom, novom elaboracijom stanja u oblasti
obrazovanja Roma, niti za propisivanjem i izmisljanjem novih obaveza i mjera,
odnosno imenovanjem nekih drugih drzavnih organa i institucija kao nad-
leznih i odgovornih za njihovu realizaciju. To znacCi da je Plan akcije... i dalje
aktuelan, kako na nivou teksta, tako i na nivou normi koje propisuje i
imperativa koji se nalazu pojedinim relevatnim subjektima vladinog i
nevladinog sektora u njegovoj implementaciji koja se, uprkos nekim pocetnim
nejasnoCama i preprekama, ipak odvija i daje rezultate, kako s finansijskog
aspekta (nabavka udZbenika, pribora, opreme, placanje prevoza, toplih
obroka i sl.), tako i s aspekta povecanog procenta novoupisanih romskih
uCenika u osnovne Skole, organiziranje ljetnih Skola, uklju€ivanje romskih
asistenata u obrazovni proces itd. Jedino na Cemu treba, joS uvijek i
energiCno, posebno insistirati je formiranje zakonom vec¢ predvidenog i
obaveznog Vije¢a nacionalnih manjina pri Parlamentarnoj skupstini BiH,
odnosno entitetskim parlamentima - ¢im oni usvoje svoje zakone (ovo se
trenutno odnosi samo na Parlamentarnu skupstinu Federacije BiH, posto je
Republika Srpska vec donijela svoj zakon), kao jo$ jednog monitoring tijela za
ovu sferu, a posebno za ispunjavanje obaveze prema romskoj manijini, te
permanentno nadgledati i evaluirati sprovodenje Plana akcije... od strane za
to nadleznih i pozvanih organa, institucija, sluzbi itd., u prvom redu
Ministarstva za ljudska prava i izbjeglice i Ministarstva civilnih poslova, kad je
drzavni nivo vlasti u pitanju, a entitetska i kantonalna ministarstva
obrazovanja ili prosvjete i odgovarajuca sluzba Brcko Distrikta BiH, kad su ti
nivoi vlasti posrijedi, odnosno nadlezni statisti¢ki zavodi i agencije. Monitoring
i evaluaciju procesa implementacije Strategije u ovom domenu treba obavlja-
ti najmanje jednom godisnje i promptno reagovati na sve, eventualne, nove
izazove i 0 svemu blagovremeno i redovno obavjestavati javnost.

2. Zaposljavanje

Zaposljavanje pripadnika romske nacionalne manjine u BiH u tijesnoj je vezi
sa stanjem i rezultatima u sferi obrazovanja. Naime, bez obzira na sporadi¢ne
i povremene rezultate u ovoj oblasti, Romi su danas i dalje najnezaposlenija
nacionalna zajednica u BiH. Razlozi za to su viSestruki. Prije svega
kvalifikaciona struktura romske populacije u BiH je jako nepovoljna. Zatim,
bez obzira Sto se ne moze tvrditi da u BiH ima otvorene i sistem(at)ske
diskriminacije prema Romima, mnogi poslodavci nerado primaju Rome na
posao, a pogotovo im nerado povjeravaju struénije i bolje plaéene poslove. Uz



to, sami Romi imaju vrlo malo svog biznisa, tacnije: vlasnici su malog broja
preduzeca i radnji, tako da u njima ne mogu zaposliti pomena vrijedan broj
Roma, a neki biznismeni iz njihovih redova €ak i otvoreno izbjegavaju da
zaposSljavaju Rome.

S obzirom na karakter politiCkog i ekonomskog sistema BiH, tj. na trZisni
karakter privrede, nije realno oCekivati znacajniju direktnu intervenciju organa
drzavne vlasti na bilo kojem nivou njenog organizovanja u cilju veéeg i brzeg
zaposSljavanja nezaposlenih Roma. InacCe, u ovoj oblasti pomaci nisu moguci
bez postupanja po nacCelima pozitivhe diskriminacije, tj. otvorenog davanja
prednosti romskoj populaciji prilikom zapoSljavanja, odnosno vecéom
kontrolom ponasanja poslodavaca koji zapoSljavaju Rome u smislu provjere
da li im ispla-Cuju sve zarade i nadoknade koje im pripadaju po zakonu.
Drzavne vlasti sa svoje strane, a putem nadleznih obrazovnih vlasti i
zavoda/agencija za zaposljavanje, mogu i ho¢e podrzati i finansirati potrebnu
prekvalifikaciju i/ili doedukaciju u cilju sticanja novih znanja i zvanja
primjerenih danasnjim uslovima i potrebama. One ¢e, a posebno VijecCe
ministara BiH preko Ministarstva za ljudska prava i izbjeglice i Ministarstva
civilnih poslova, "lobirati" kod vlasti na nizim nivoima organizovanja da se
planiraju redovna budzetska sredstva za zapo$ljavanje Roma — po istom
principu i metodologiji kao $to su se obavezale na finansiranje zadovoljenja
obrazovnih potreba Roma — odnosno subvencionisanje onih subjekata,
ukljuCujuci i privatna preduzeca i kompanije, koje imaju razradene programe i
konkretno zapoSljavaju pripadnike romske nacionalne manjine. Takvim
subjektima se mogu i ho¢e obezbijediti i druge legalne pogodnosti, posebno
kad je rije€ o oslobadanju dijela nekih drustvenih davanja, pojednostavljivanju
administrativnin  procedura prilikom registracija preduzeca, nevladinih
organizacija i sl. Takode, drzavne vlasti e putem javnih kampanja uticati na
banke i druge finansijske organizacije da davanjem povoljnijih kredita za
pokretanje malog i srednjeg biznisa u svojini Roma omoguce zapoSljavanje
nezaposlenih Roma. U tom pogledu ima jos rezervi i moguénosti za formiranje
i uspjesno djelovanje firmi u oblasti sakupljanja i prerade sekundarnih
sirovina, CiScenja javnih povrSina (parkova, rijeka, jezera, neobradenog
poljoprivrednog zemljista i sl.) i drugih sadrzaja u sferi zaStite prirode i
Covjekove okoline itd. Na nivou lokalnih zajednica vlasti ¢e nastojati da u
administraciji, javnim servisima, preduzec¢ima i drugim subjektima na koje
drzava ima pravo raspolaganja, zaposle odredeni broj Roma, najmanje
proporcionalno njihovom uceS¢éu u strukturi stanovnistva dotiCne opstine,
grada ili kantona.

Vazan segment aktivnosti na zaposljavanju Roma je i pitanje smanjenja
siromastva u BiH, upravo zbog toga Sto su pripadnici ove nacionalne manjine
u BiH najsiromasniji dio njenog stanovnisStva. Zbog toga su vlasti duzne da
aktueliziraju taj problem, odnosno podstiCu realizaciju Strategije BiH na
smanjenju siromastva koju je ona usvojila 2002. godine. Takode, ima potrebe
da se inovira i dopuni srednjoro¢na Razvojna strategija BiH 2004.-2007.
sadrzajima koji se odnose na pitanje Roma u BiH, a posebno brzeg i veceg
zaposljavanja pripadnika ove manjine. U istoj ravni je i obaveza izvrsnih vlasti,
posebno inspekcija rada, da stalno analiziraju provodenje zakona o radu i
drugih propisa koji reguliSu rad i zaposljavanje, odnosno da se iz legislative
eliminiSe bilo koja mogucnost diskriminacije Roma u procesu rada i
zaposljavanja.



Dio problema u vezi sa zapoSljavanjem romske populacije moze se rijesiti i
dodjelom romskim porodicama neobradenog drzavnog poljoprivrednog
zemljista i imanja, odnosno pojedinih resursa i pogona iz agrarnog sektora, na
privremeno ili, ¢ak, i trajno koriStenje. To bi se trebalo urediti posebnim
propisima kako se dobijeno zemljite i imanja ne bi mogla prodati ili ustupiti
drugim subjektima, odnosno posebno ekonomski, finansijski i fiskalno tretirati i
stimulisati, tako da i Romi prihvate poljoprivredu kao trajan izvor zarade i
nacin zivota. Razumije se da bi u takvim destinacijama i naseljima trebalo
rijeSiti i pitanja infrastrukture, ukoliko je postoje¢a neadekvatna.

Odgovorni subjekti za artikulisanje i rieSavanje problema zapoSljavanja Roma
su Agencija za rad i zaposljavanje BiH, te entitetski i kantonalni zavodi/biroi i
sluzbe za zapoSljavanje, entitetska i kantonalna ministarstva i uprave za
privredu, rad, socijalnu politiku i za$titu, direkcije i sluzbe za privatizaciju,
centri za socijalni rad, opstinske uprave, sluzbe i odjeljenja za komunalne
poslove. Takode, vlasti u BiH, na svim nivoima, u procesu i mjerama za
rieSavanje problema nezaposlenosti romske populacije su duzne da
apsolutno poStuju i primjenjuju konvencije Medunarodne organizacije rada
(ILO) od koji je BiH vecinu potpisala. Rok za rjeSavanje zadataka u ovoj
oblasti, s obzirom na njihovu zapustenost i kompleksnost, je trajan.

Medutim, za razliku od podruja obrazovanja, u sferi zaposljavanja
neophodno je donijeti odgovarajuce akcione planove djelovanja, Sto je
zadatak za nadlezna entitetska i kantonalna ministarstva za rad i
zapoSljavanje, agencija za zapoSljavanje, trzidnih i inspekcija rada, berzi rada,
Ureda koordinatora za implementaciju Razvojne strategije BiH (PRSP) 2004.-
2007. itd., uz koordinaciju Ministarstva civilnih poslova BiH. Rok za donoSenje
akcionog plana u ovoj oblasti je do kraja 2005.godine.

3. Stanovanje

Najveéi dio romske populacije u BiH nema danas ni privremeno, a kamoli
trajno rijeSeno stambeno pitanje. Istine radi, to nije imao ni prije rata, u
prethodnoj zajedni¢koj nam otadzbini, SFR Jugoslaviji, $to samo unekoliko
ima veze sa nomadskim nacCinom zivota nekih "grana" i "frakcija" (npr.
Cergari) romske nacionalne manjine u BiH, pa se neposjedovanje stambenih
objekata u vlasniSstvu Roma ne mozZe samo time objasniti. Dakle, VijeCe
ministara BiH smatra da ne stoje tvrdnje da sami Romi nisu (bili)
zainteresovani za trajno stambeno zbrinjavanje. Takode, jedan broj Roma
stanovao je, i joS uvijek stanuje, u neuslovnim objektima, najCesce i
bespravno izgradenim, odnosno u naseljima bez izgradene infrastrukture.
Tokom rata u BiH 1992-1995. g. mnogi Romi su napustili svoja stanista, dio
imovine im je (bio) uzurpiran ili uniSten i medu posljednjim vracen u procesu
implementacije imovinskih zakona, a dobili su najmanje donatorskih ili
drzavnih sredstava za obnovu svojih stambenih jedinica, pa je i to jedan od
razloga Sto ih je i danas visok procenat koji su stambeno nezbrinuti i
bezperspektivni u tom smislu.

S obzirom na opisano stanje romske populacije u stambenoj oblasti, Vijece
ministara BiH i ostali organi izvrSne vlasti u BiH, a prije svega entitetska i
kantonalna ministarstva za urbanizam i gradevinsko-pravne poslove, te
opstinske sluzbe za istu oblast, smatraju nuznim zapoceti snaznu "ofanzivu" u
podru¢ju stambenog zbrinjavanja pripadnika romske nacionalne manijine.



Prva mjera u toj oblasti je legalizacija objekata izgradenih u prethodnom
periodu bez valjane urbanistiCko-pravne dokumentacije, odnosno radikalno
smanjenje troskova u procesu ozakonjenja postoje¢ih stambenih objekata,
posebno privatnih kucéa, te saniranje i humanizacija postojecih naselja koja
imaju Sansu da "prezive" i opstanu nakon monitoringa i primjene minimalnih
urbanistickih i infrastrukturnih kriterija i uslova na njih. U istoj ravni je i mjera
koja se odnosi na pojednostavljenje, skracenje i pojeftinjenje procedure za
dobijanje aktuelne urbanistiCko-gradevinske i pravne dokumentacije za
objekte koji ¢e se tek graditi a namijenjeni su isklju€ivo za romsku populaciju,
posebno smanjenje rente za gradevinsko zemljiste i infrastrukturne prikljucke.
Pri tome ¢e vlasti u BiH na svim nivoima, a posebno opstine, voditi raCuna o
lokaciji i ambijentu u kojima ¢e se graditi stambeni objekti za Rome kako se
ne bi desilo da samim izborom mjesta izgradnje romska manjina bude
getoizirana i dodatno diskriminirana. Drugim rijeCima, organi vlasti e kreirati i
realizirati takvu stambenu politiku prema Romima da ona ovoj manijini otvori i
olakSa put integracije u bh drustvo a ne da je dodatno segregiSe i
stigmatizuje.

Vlasti u BiH ¢e, takode, obezbijediti i implementirati mehanizme stavljanja u
funkciju finansijskih sredstava iz stambenih i slicnih fondova koji postoje na
nivou entiteta, kantona, gradova i opstina, kako za direktna ulaganja u
izgradnju stambenih objekata namijenjenih zbrinjavanju romske populacije,
kao socijalno vrlo ugroZene kategorije gradana, tako i za podsticanje
individualne stambene izgradnje pripadnika romske nacionalne manjine. U
tom smislu treba promisliti i, eventualno, konkretno operacionalizirati ideju
formiranja fondova solidarnosti za stambeno zbrinjavanje socijalno
najugrozenijin kategorija stanovnistva, u Sta vec¢ina Roma nesumnijivo spada,
pri opStinama, kantonima ili, pak, entitetima, odnosno direktno povesti
kampanju i najmanje svake godine izgraditi po jedan stan ili kuéu za
najugrozeniju romsku porodicu po naseljenom mjestu. Takode, maksimalno
Ce se podrzati rad onih romskih i drugih nevladinih organizacija koje u svojim
programima imaju stambeno zbrinjavanje Roma, te lobirati kod medunarodnih
donatora da i dalje nastave pruzati podrSku projektima rjeSavanja romskih
problema, pomjerajuci, postepeno, teziste interesa i pomoc¢i sa edukacije o
ljudskim pravima na konkretno rjeSavanje egzistencijalnih pitanja. Znacajna
mogucnost i, istovremeno, mehanizam za rjeSavanja ovog Zzivotno vaznog
pitanja za romsku nacionalnu manjinu kao socijalno najugrozenije kategorije
stanovniStva u BiH, jeste kreditno zaduZenje drzave kod Razvojne banke
Vije¢a Europe u cilju namjenske izgradnje stambenih naselja za Rome. S tim
u vezi neophodno je, putem romskih nevladinih organizacija, Vije¢ca Roma BiH
i drugih njihovih asocijacija, testirati zainteresovanost i kreditnu sposobnost
samih Roma za rjeSavanje stambenih problema na ovaj nacin. Nakon tako
dobijene analize, nadlezna entitetska i kantonalna ministarstva trebala bi
izraditi odgovarajuce projekte koje bi mjerodavno tijelo drzavne viasti
apliciralo kod Razvojne banke Vije¢a Europe a sama drzava bila garant tom
kreditnom zaduZenju. Rok za ove aktivnosti je do sredine 2006. godine.

U vezi sa ovim segmentom problema romske nacionalne manjine, u ovoj
Strategiji se nuzno treba osvrnuti i na problem izbjeglica i raseljenih lica iz
romske populacije. Manje-viSe, proces implementacije imovinskih zakona u
BiH je uspjeSno priveden kraju pa su, tako, i gotovo svi Romi koji su imali
imovinu u licnom vlasniStvu doS8li u njen posjed i uglavhom ju Koriste.



Medutim, ostaje obaveza vlasti, prije svega Ministarstva za ljudska prava i
izbjeglice BiH, Fonda za povratak BiH, entitetskih i kantonalnih ministarstava
za izbjeglice i raseljena lica, opstinskih sluzbi za ovu problematiku i domacih i
medunarodnih NVO koje se bave pitanjem povratka, da hitno rijeSe preostale
sluCajeve povrata imovine i rekonstrukcije uniStene imovine, prvenstveno
kuc¢a i stanova, a zatim i infrastukture u romska povratni¢ka naselja. U tom
kontekstu se postavlja i pitanje, tj. obaveza nadleznih vlasti da, putem
specijaliziranih deminerskih agencija, rijeSe problem miniranih povrSina koje
se nalaze u ili oko romskih naselja i predstavljaju ozbiljnu prepreku povratku.
Rok za zavrSetak aktivnosti iz oblasti implementacije imovinskih zakona i
uvodenja u posjed Roma u njihovu oCuvanu ili rekonstruiranu imovinu je kraj
2005. godine, a monitoring ¢e obaviti Ministarstvo za ljudska prava i izbjeglice
BiH, odnosno njegovi regionalni centri.

4. Zdravstvena zastita

Po svim nalazima u BiH, a sli€no je i u drugim zemljama regiona, najvecCa
stopa mortaliteta je medu Romima. Istovremeno, kod pripadnika te nacionalne
grupacije je najmanja prosje¢na starost onih koji umiru. Razlozi za to su
viSestruki, a najizrazeniji se prepoznaje u neadekvatnoj zdravstvenoj zastiti
Roma. Najveéi dio romske populacije u BiH nema nikakvu zdravstvenu
zastitu, naprosto zbog toga sto nije zdravstveno osiguran, a nije zbog toga Sto
nema stalno zaposlenje niti bilo kakvu drugu subvenciju ili supstituciju tog
prava. Mnogi nemaju €ak ni zdravstvenu knjizicu (zbog toga $to pri rodenju
nisu upisani u mati¢ne knjige rodenih, ili iz nekog drugog, ponekad i sasvim
volSebnog, razloga), pa im je pristup ostvarenju tog osnovnog ljudskog prava
bitno otezan.

Trenutno, a i u narednih nekoliko godina, u Bosni i Hercegovini ovaj problem
nije moguce drugacije rijeSiti do primjenom principa pozitivne diskriminacije.
To znaci da zdravstvene vlasti, odnosno nadlezni fondovi i druge sluzbe koje
se bave problemom zdravstvenog osiguranja i zastite, a u saradnji sa
institucijama i organima socijalne zastite, trebaju neselektivno svim Romima
koji nemaju zdravstveno osiguranje po nekoj drugoj osnovi, izdati zdravstvenu
knjizicu i ovijeriti je na duzi vremenski period, ¢ime bi se obezbijedila primarna
zdravstvena zastita pripadnika ove nacionalne manjine. To isto trebalo bi
primijeniti i kad je posrijedi plaéanje osnovnih lijekova. Posebno treba, bez
izuzetka, zdravstveno osigurati i redovno pruzati svaku zdravstvenu zastitu
Romima-ucenicima osnovnih Skola, ¢ime bi se stimulisalo njihovo redovno
pohadanje Skole. Sredstva za obje namjene, jednostavno, moraju obezbijediti
drzavne vlasti i putem budzeta ih usmijeriti na zadovoljenje ovih potreba.
Takode, u sferi zdravstene zastite pripadnika romske nacionalne manjine jos
uvijek je neophodno zdravstveno prosvjeCivanje za pojedine slojeve ove
populacije. Edukacija i podizanje svijesti o znaCenju i znaCaju pojedinih
bolesti, ukljuCujuci zarazne (npr. tuberkuloza, zutica i dr.), bolesti ovisnosti
itd., te o mogucénostima njihove prevencije i uspjeSnog saniranja, zatim
obrazovanje o planiranju porodice, spreCavanju nezeljenih trudnoca,
vakcinisanje novorodene djece, savjetovaliSta za majke i sl., i dalje su
potrebna za respektabilan broj pripadnika/ca romske nacionalne manjine u
BiH i vlasti na svim nivoima organizovanja ¢e o tome itekako voditi racuna.
Efektnija zravstvena zastita, posebno prevencija nekih bolesti mozZe se postici



ne samo otvaranjem specijaliziranih dispanzera ili sluzbi, nego i pokretanjem i
provodenjem prigodnih akcija i manifestacija, poput povremenih organiziranih
mobilnih specijalistickih ljekarskih ekipa koje bi u turnusu posjecivale romska
naselja i vrSile odgovaraju¢e preglede, npr. fluorografisanje pluca,
ginekoloske i stomatoloSke preglede, mjerenje krvnog pritiska, odgovarajuce
epidemioloSke pretrage itd., takmiCenja (npr. iz prve pomoci, poznavanja i
prevencije pojedinih bolesti i dr.), odredivanjem posebnih dana ili, pak,
sedmica specijalno za zdravstvenu zastitu Roma ili u okviru manifestacija
promocije i zastite zdravlja ili zdravstvenog prosvjeéivanja koje se odnose na
sve gradane bez obzira na nacionalnu ili neku drugu pripadnost, odnosno
porijeklo i status, kako se ovakvim aktivhostima sami pripadnici romske
nacionalne manjine ne bi osjecali dodatno diskriminirani, itd.

Odgovorni subjekti za artikulisanje i rjeSavanje problema iz ove oblasti su,
prije svih, entitetska i kantonalna ministarstva zdravlja, a potom fondovi
zdravstvene zastite, javne zdravstvene ustanove (domovi zdravlja, zavodi,
ambulante itd .), struéne i profesionalne medicinske asocijacije, narocito
ljiekarske komore i udruzenja, nevladine organizacije, opstinske sluzbe za
opSte poslove i upravu, inspekcije i dr., uz koordinaciju Ministarstva civilnih
poslova BiH. Rok za izvrSenje zadataka iz ove sfere je dugotrajan.

5. Socijalna zastita

Polaze¢i od Ccinjenice da je romska nacionalna manjina socijalno naju-
groZenija kategorija stanovnistva u BiH, VijeCe ministara i ostali organi izvrSne
vlasti u BiH smatraju nuznim da svi organi lokalne vlasti (opStinske uprave,
nacelnici opstina, kantonalna ministarstva i vlade itd.) u saradnji sa centrima
za socijalni rad i ostalim institucijama i tijelima za socijalno zbrinjavanje,
moraju imati konkretne programe i razradene mjere za socijalno zbrinjavanje
ugrozenih pripadnika romske manjine. To nije moguce posti¢i drugacije do
planiranjem redovnih godiSnjih budzetskih sredstava za te namjene ili, pak,
uspostavljenjem nekih posebnih fondacija i fondova za ove namjene koji bi se
punili npr. od poreza ili dobiti ubiranih po osnovu igara na sre¢u, prodajom
neke posebne robe ili naplatom specificnih usluga i sl. Ali, prije toga
neophodno je da nadlezne institucije vlasti i organi socijalnog zbrinjavanja
sacCine preciznu "anamnezu", tj. mapu socijalnog stanja i potreba pripadnika
romske populacije, kako se ne bi desilo da pomo¢ i druge vidove socijalne
zastite primaju i oni koji nemaju potrebe za njom, a ne oni koji su stvarno
ugrozeni.

Stanje u ovoj oblasti se radikalno mijenja (na bolje) ispunjavanjem obaveza iz
prethodnih stavki, tj. rjeSavanjem problema u oblasti obrazovanja (nabavka
udzbenika, Skolske opreme i pribora, obezbjedivanjem besplatnog prevoza,
uzine i sl.), stanovanja (obezbjedivanjem kakvog-takvog smijestaja),
zapoSljavanja, zdravstvene zastite itd. To znaCi da su sve ove oblasti i
problemi koji se javljaju u njima medusobno isprepleteni i da njihovo
rjeSavanje u jednom podrucju utiCe na stanje u drugom podrucju i obratno. U
svakom slu€aju, brzim zaposljavanjem romske populacije znaCajno bi se
smanijilo njihovo siromastvo, imali bi zdravstveno osiguranje i zastitu, mogli bi
Skolovati svoju djecu i pocCeti rieSavati vlastiti stambeni problem i sve manje
zavisiti od socijalne pomoci.



Poseban problem su stari i iznemogli, a uz to i siromasni Romi i Romkinje. Za
sada ne postoje nikakvi programi i projekti njihove socijalne zastite, pa se
zbog toga sugeriSe specijalizovanim institucijama, organima i sluzbama iz ove
oblasti, ukljuCujuéi penzionerske i domove za smjeStaj starih lica, zatim
romskim i neromskim NVO-ima, da hrabrije pridu rjeSavanju ovog problema, a
finansijskim ustanovama da ih podrze. Za realizaciju ove aktivnosti zaduzuju
se Ministarstvo civilnih poslova BiH i entitetska i kantonalna ministarstva za
soci-jalnu politiku i/ili zastitu, fondovi penzijsko-invalidskog osiguranja

6. Upis u maticne knjige rodenih i obezbjedivanje
drugih liénih identifikacionih dokumenata

U ovoj oblasti su ve¢ vodene - na inicijativu Odbora za Rome pri Vijeéu
ministara BiH, kojoj su se prikljucili Vijece Roma BiH, Misija OSCE-a u BiH, te
pojedine opstine u BiH u kojima Zive Romi — odredene aktivnosti tokom 2003.
i 2004. godine. Rezultat tih aktivnosti ogleda se u Cinjenici da je danas znatno
manji broj Roma u BiH koji nisu upisani u mati¢ne knjige rodenih, u knjige
umrlih i u druge evidencije koje vode drzavni organi i sluzbe. Takode, nije mali
broj Roma koji su poslije kampanje u tom cilju rijesili pitanje posjedovanja
licnih karata, vozackih dozvola, donekle i zdravstvenih knjizica, pasoSa i sl.
Medutim, sve to jo$ uvijek nije dovoljno. Vlasti u BiH ¢e nastojati da sve i
jedan pripadnik romske nacionalne manjine u BiH bude upisan u mati¢ne i
druge knjige i izvadi i koristi licni dokument. U tom smislu i cilju, Vijece
ministara BiH zaduZuje i smatra odgovornim CIPS-projekat, a to znadi
Ministarstvo civilnih poslova, koji u posljednje dvije godine vodi sve poslove u
vezi sa evidencijama i izdavanjem li¢nih identifikacionih dokumenata gradana
BiH. Takode, Vije¢e ministara preporucuje entitetskim ministarstvima uprave i
lokalne samouprave, zatim kantonalnim i opstinskim ministarstvima, sluzbama
i drugim zaduZenim za ovu problematiku da i oni sa svoje strane obezbijede
institucionalni okvir i kadrovske resurse za djelovanje u navedenom cilju i
znacenju, te neophodna finansijska sredstva — koja nisu tako velika da se ne
bi mogla obezbijediti u redovnim budzZetskim stavkama — kako bi se ovaj
znacajni posao za romsku nacionalnu manjinu zavrsio ve¢ u 2005. godini.

Razumije se, aktivnosti na evidentiranju i upisu Roma u mati¢ne i druge
knjige uspjesnije se mogu artikulisati i zavrSiti samo ukoliko se u taj posao
ukljuCe sve romske nevladine organizacije, odnosno u saradnji sa mrezom
romskih NVO-a. Stoga je njihovo medusobno uvezivanje i koordiniranje
zajednickih aktivnosti, ne samo zbog upisa u mati¢ne knjige, imperativ. To je
zadatak za Odbor za Rome pri Vije¢u ministara BiH i Vijece Roma BiH.
Istovremeno, putem medija informisanja treba pokrenuti javhu kampanju u
kojoj bi se objasnio smisao i cilj aktivnosti na upisu Roma u mati¢ne knjige i
druge evidencije.

7. Popis stanovnistva

Popis stanovnistva, pa tako i romske populacije u BiH, je u tijesnoj vezi sa
upisom Roma u maticne knjige i druge evidencije, izgradnjom stambenih
objekata za Rome, upisom u obrazovne institucije, zdravstvenim osiguranjem
i zastitom itd. Trenutno, postoji ogromna diskrepancija izmedu zvanicnih
podataka - dobijenih na poslijednjem oficijelnom popisu stanovnistva

10



obavljenom 1991. godine, i koje zbog toga drZzavne vlasti na svim nivoima
organizovanja moraju respektirati - o broju Roma u BiH: 8864 pripadnika te
nacionalne manjine i podataka koje iznose same romske nevladine
organizacije: od 30, 50 pa ¢ak do 80 hiljada Roma u BiH.

Vlasti u BiH smatraju da nema boljeg nacina niti preciznijeg metoda dolazenja
do tacnih podataka o broju pripadnika romske populacije u BiH, kao uostalom
i od broja pripadnika bilo kojeg drugog naroda ili nacionalane manjine, od
redovnog popisa stanovniStva. Zbog toga u trenutku kad on bude organizovan
i proveden u BiH, treba pripremiti i osposobiti romsku populaciju za taj
dogadaj i aktivnosti kojima ¢e on biti poprac¢en. U prvom redu se to odnosi na
obavezu organa vlasti i struénih institucija, medijsko-informativnih kuca i
servisa javnog karaktera, romskih i neromskih NVO-a da zagovaraju politiku i
potrebu da se Romi izjasne bas kao Romi u nacionalnom smislu, a ne po,
eventualnoj, konfesionalnoj pripadnosti, a zatim da se u taj proces maksi-
malno angaziraju, primarno Agencija za statistiku BiH i entitetski zavodi za
statistiku, da pronadu, stru¢no edukuju i osposobe popisivaCe unutar same
romske nacionalne manjine. Time bi se zna€ajno smanijilo nepovjerenje koje
romska populacija tradicionalno ima prema raznim evidentiranjima i
popisivacima, a $to posljediCi njihovim eskiviranjem od popisa i utvrdivanjem
tatnog broja pripadnika. Takode, neophodno je putem medija informisanja i
uz aktivnost romskih nevladinih organizacija provesti osmisljenu javnu
kampanju u cilju mobilizacije svih romskih resursa kako bi svi Romi popis
stanovnisStva prihvatili kao nesto sasvim normalno i u viastitom interesu.

Da bi to bilo moguce, vlasti u BiH su duzne organizirati i implementirati
specijalne sadrzaje i vidove obuke za Rome, potencijalne popisivace. Iskustvo
koje se stekne u takvoj edukaciji bice moguce iskoristiti i u druge svrhe od
koristi romskoj manjini u BiH, kao Sto su angazmani u sredstvima
informisanja, u obrazovanju, na ad-hoc poslovima i sl. Takode, za veci odziv
Roma na popis stanovniStva bice neophodno primijeniti i neka dodatna
stimulativha sredstva i metode. Sa aktivhostima u ovom smislu i cilju treba
krenuti odmah, tj. ¢im Strategija bude usvojena od strane Vije¢a ministara
BiH, a najkasnije do kraja 2005. godine, kontinuirano ih provoditi kako bi se
sam proces popisa doCekao spremnim. Pored ve¢ navedenih strucnih
statistickih institucija i sluzbi, odgovornim za ove aktivnosti treba uciniti i
entitetska ministarstva za upravu i lokalnu samoupravu, nadlezna kantonalna
ministarstva i sluzbe, te opStinske vlasti i njihove buduée komisije za popis
stanovniStva.

8. Ucestvovanje u i partnerstvo sa organima vlasti

UceS¢e Roma iz Bosne i Hercegovine u njenom aktuelnom politickom Zivotu
viSe je nego skromno.To se ponajvise odnosi na izvrSnu vlasti, i to na svim
nivoima njenog organizovanja u BiH, a niSta bolja situacija nije ni u sferi
zakonodavne vlasti. Izuzmu |i se tri-Cetiri odbornika/vijecnika u opStinskim
parlamentima (Centar-Sarajevo, Tuzla, Kiseljak itd.), a i oni su bili u proSlom
sazivu, drugih romskih predstavnika nema u skupstinama lokalnih zajednica,
bilo da su posrijedi opstine ili kantoni. Ako je to tako na niZim nivoima
zakonodavne vlasti, a jeste, onda ih je u parlamentima entiteta ili
Parlamentarnoj skupstini BiH nepotrebno traziti, jer ih jednostavno nema. Ne
ulazeci, ovom prilikom, u elaboraciju odgovora na pitanje zbog Cega je to

tako, VijeCe ministara BiH poziva sve odgovorne drzavne, entitetske,
kantonalne, gradske, opstinske i vlasti Brcko Distrikta BiH da, svaka u
domenu svoje nadleznosti i odgovornosti, preduzmu sve mjere na punoj
implementaciji, kako Zakona o zastiti prava pripadnika nacionalnih manjina,
tako i Izbornog zakona BiH, sa njegovim izmjenama i dopunama usvojenim u
maju 2004. godine kojima je regulirano uCeSCe predstavnika nacionalnih
manjina u lokalnoj vlasti, a koje se iz odredenih, proceduralnih razloga, nisu
mogle implementisati prilikom izbora za organe lokalnih vlasti odrzanih
oktobra 2004. godine. Takode, Vijeée ministara poziva i Parlamentarnu
skupstinu BiH i parlamente entiteta da odmah, bez odlaganja, ispune odredbu
Zakona o za$titi prava pripadnika nacionalnih manjina i formiraju vijece
nacionalnih manjina pri Parlamentarnoj skupstini BiH, odnosno donesu ili
usklade svoje zakone o zastiti prava nacionalnih manjina i formiraju
reprezentativna tijela pri skupstinama entiteta, u kojima bi se participacija
predstavnika romske nacionalne manjine mogla tretirati kao njihovo, makar i
rudimentarno, marginalno uceS¢e u vlasti, tacnije: kao angazman u
savjetodavnim tijelima zakonodavne vlasti.

Razumije se, VijeCe ministara BiH, niti bilo koji drugi organ ili tijelo vlasti u
BiH, entitetima, kantonima, opstinama i dr., nema mandat da arbitrira
politiCkim strankama u pogledu sastava njihovog Clanstva, a jo§ manje
organa, pa da im ne moZe sugerisati da medu svojim ¢lanstvom preferiraju
Rome ili pripadnike bilo koje druge nacionalne manjine, odnosno da ih
stavljaju na svoje izborne liste na narednim opstim i lokalnim izborima, kako bi
se oni sutra nasli u zakonodavnim tijelima i nivoima vlasti u BiH, kao
odbornici/vijeénici, odnosno poslanici/zastupnici. Odgvornost za to moraju
preuzeti sami pripadnici romske nacionalne manjine. Medutim, Vije¢e mini-
stara moze i hoCe sugerisati svim organima i tijelima zakonodavne i izvrSne
vlasti, na svim nivoima njenog organizovanja i vrSenja u BiH, da prilikom
formiranja raznih savjetodavnih, regulatornih, koordinirajucih, monitoring,
radnih, korektivnih i drugih odbora, savjeta, komisija/povjerenstava, vijeca,
komiteta, agencija, ureda, sluzbi, timova itd., te da u proceduri eventualnog
inoviranja, proSirenja, zamjene i sl. istih, u njih u najveéoj mogucoj mjeri
ukljuCe i predstavnike registrovanih romskih ne-vladinih organizacija,
udruzenja i ostalih oblika okupljanja i sadrzaja djelovanja Roma. Na taj nacin
Ce se obezbijediti, makar i posredna, politiCka participacija predstavnika ove
nacionalne manjine u radnim tijelima zakonodavnih i izvr§nih organa vlasti u
BiH. Romskim nevladinim organizacijama se preporuCuje da maksimalno
koriste ovu mogucénost, da to shvate kao prvi, poCetni oblik, stepen i nivo
politiCke participacije, odnosno kao svojevrsni trening za neki bududi
angazman u organima vlasti ili administraciji. Finansijska sredstva za ovaj
sadrzaj i oblik participacije Roma u javnom i politickom Zivotu BiH i njenih
entiteta duzni su obezbijediti organi izvrSne vlasti u BiH iz svojih budzeta, iz
stavki koje neCe dovesti u pitanje finansiranje ostalih aktivnosti romskih
nevladinih udruzenja.

Takode, organi izvrSne vlasti u BiH, u saradnji sa medijima informisanja koji
jesu i koji djeluju kao javni servisi gradana, prije svega elektronskim medijima
informisanja, treba da obezbijede znacajnije prisustvo i aktivho uCestvovanje
aktuelnih lidera romskih nevladinih organizacija, udruzenja i ostalih vidova
njihovog organizovanja u informativnim emisijama i drugim politickim
programima ovih sredstava obavjeStavanja. Dakako, preferiranje emisija sa

takvim sadrzajima ne bi trebalo da ugroZzava redovne programske sheme i
uredivacku politiku samih medija, ali bi ucCestalije pozivanje istaknutih romskih
predstavnika u televizijske i radio programe znacajno doprinijelo njihovoj
politiCkoj afirmaciji i predstavljalo sasvim konkretan sadrzaj i oblik partnerstva
sa vlastima. Sa tom praksom, tj. uvodenjem lidera romskih nevladinih
organizacija u javni i politiCki zivot, putem medija informisanja, treba krenuti
odmah, €ak i prije nego Sto se ova Strategija usvoji od strane nadleznog
organa vlasti, permanentno je zagovarati i njegovati i sa nivoa javnih servisa
drzavnog i entitetskog znacaja i dometa, polako je spustati na kantonalni i
opstinski nivo, sve dok se ne postigne adekvatan kvalitet politickog ucesca
Roma u zakonodavnoj i izvrSnoj vlasti, odnosno zadovoljavaju¢e partnerstvo
sa vlastima i uopste vladinim sektorom. Kao Sto pokazuje politiCka tradicija i
savremeno iskustvo, problemi bilo koje zajednice, pa tako i romske
nacionalne manjine, najefikasnije se rjeSavaju aktivnim u¢eséem u vlasti.

9. Organizovanje i umrezZavanje romskih i drugih
nevladinih organizacija koje se bave Romima

Danas u Bosni i Hercegovini postoji zaista puno romskih nevladinih organiza-
cija (NVO). NJihov broj skoro da je dostigao 40 i s pravom mnogi postavljaju
pitanje nije li to ve¢ sad previSe, te ima li smisla i potrebe za osnivanjem no-
vih, o ¢emu dopiru vijesti sa terena, iz mnogih podrucja BiH. Razumije se da
je to sasvim umjesno pitanje jer romskih NVO ima daleko viSe nego Sto ih
imaju sve ostale nacionalne manjine u BiH zajedno. Ali, treba imati na umu
jednostavan fakat da je formiranje NVO stvar samih civilnih inicijativa, samih
gradana koji, eventualno, imaju potrebe za njima, odnosno ako i ukoliko one
(NVO) sluze artikulisanju nekih javnih interesa i rjeSavanju pojedinih dru-
Stvenih problema. Prema tome, gotovo da je deplasirano lamentirati nad
Cinjenicom da u BiH postoji 40-tak romskih nevladinih organiza-cija tipa
udruzenja gradana, organizovanih uglavhom na lokalnom nivou, a samo
nekoliko njih na regionalnom ili, pak, entitetskom. Sasvim je drugo pitanje
C¢ime se sve bave te nevladine organizacije, kakve rezultate postizu i kakvu
korist od toga imaju pripadnici romske nacionalne manjine, danas i ovdje.

Medutim, viSe je nego ocigledno da, barem trenutno, nije adekvatna
teritorijalna rasporedenost romskih NVO u BiH. Naime, dok ih u pojedinim
opstinama i gradovima, pa €ak i obi¢nim naseljenim mjestima, kao $to su
Tuzla, Kakanj, Sarajevo i dr., ima po nekoliko, dotle ih, istovremeno, u nekim
drugim ops&tinama i gradovima nema ni jedne a u njima Zivi respektabilna
romska manjinska zajednica. Zbog toga prednost u formiranju novih romskih
nevladinih organizacija treba da imaju gradovi, opstine i mjesta u kojima do
sada nema nijedne romske NVO ili bilo kojeg organizovanog oblika okupljanja
Roma. Odmah iza proteklog rata u BiH, organizovanje romske manjine bilo je
intenzivnije i djelotvornije u Federaciji BiH — sve do 2000. godine sve romske
NVO osnovane su i djelovale isklju€ivo na podrucju ovog entiteta. Tek poslije
tog datuma pocinje i neprekidno do danas traje formiranje romskih nevladinih
organizacija i u Republici Srpskoj. Danas, po¢etkom 2005. godine u ovom bh
entitetu ima ih sedam, npr. u Gradisci, Bijeljini, Banjoj Luci, Prijedoru,
Prnjavoru itd., s tendencijom formiranja novih u opsStinama u kojima Zzive
Romi, a takvih je viSe. Takode, znaCajan je fakt da u RS postoji i djeluje i
Savez Roma RS kao svojevrsna krovna nevladina organizacija Roma u ovom

entitetu. Inicijativu za osnivanje i registriranje novih NVO romske manjine u
BiH treba da pokrenu i rade na njenom ozbiljenju same romske NVO koje su
ranije legalizovane, ali i asocijacije i reprezentativna tijela Roma u BiH, prije
svih Vijece Roma BiH, a zatim i Savez Roma RS. To nije i ne moze biti
obaveza i odgovornost organa viasti, ali se vlasti, ma na kom nivou
organizovanja djelovale, ne mogu amnestirati od obaveze finansijske i
administrativne podrske i pomoci za nastanak novih romskih NVO, odluce li
pak same romske zajednice da ih formiraju. Takode, ima potrebe i prostora za
sugestiju i uticaj na profilisanje i tematsku razudenost postojecih romskih
NVO, tim prije Sto se gotovo sve one danas bave istim sadrzajima, Sto su
angazovane na realizaciji istih projekata i sl. Dakle, valjalo bi "nagovoriti" neke
romske NVO da proSire ili promijene svoju tzv. osnovnu djelatnost, predmet
bavlje-nja, da se, i na taj nacin, smaniji nelojalna konkurencija medu romskim
NVO od koje sami pripadnici romske manjine nemaju nikakve Koristi.
Smanjenje, ako vec nije realna potpuna eliminacija, nelojane konkurencije
medu romskim NVO imperativ je organizovanja pripadnika ove nacionalne
manjine. S druge strane, treba odmah pristupiti formiranju koalicija pojedinih
romskih NVO, u prvom redu ta "mreza" treba da se uspostavlja povodom
konkretnih projekata, a potom za stalno i kad su posrijedi drugi zadaci i
problemi romske nacionalne manjine koje treba rjeSavati. Mrezu romskih NVO
treba uspostavljati ne samo po teritorijalnom principu, odnosno nivou vlasti
kao Sto su opstine, kantoni ili sami entiteti, iako je to najlakSe, nego i po
problemskom, tematskom kriterijumu. To znali da bi bilo svrsishodno i
oportuno kad bi se u BiH, Republici Srpskoj ili FBiH uspostavile mreze
romskih NVO za, npr., pitanja obrazovanja, za ljudska prava, probleme
stambenog zbrinjavanja, zdravstvene i socijalne zastite, za preradu
sekundarnih sirovina itd. Mreze ili koalicije NVO Roma po pojedinim pitanjima,
tj. konkretnim interesima, ne moraju €ak biti formalno ni registrirane kod
nadleznih organa, za razliku od saveza, unija, vije¢a i drugih formi
organizovanja na odredenom nivou administrativno-upravnog ustrojstva
drzave, a koji, uz to, pretenduju i na politiCki angazman. Sa umrezavanjem
romskih NVO, posebno onih koje nemaju adekvatnu finansijsku podrsku,
treba krenuti odmah, bez podozrenja i predrasuda, a mrezu odrzavati toliko
dugo koliko za nju postoje interesi i potrebe, odnosno dok se ne implementira
neki projektni zadatak, tj. dok se ne rijeSe neki problemi romske zajednice
zbog kojih je mreza i stvorena. Koalicija/mreza romskih NVO moZe biti
djelotvornija iz prostog razloga $to bi se putem nje udruzili ne samo finansijski
i materijalno-tehnicki, nego i ljudski, stru¢ni resursi i potencijali.

Osim romskih NVO, u BiH danas postoji i djeluje veci broj neromskih
nevladinih organizacija koje se bave romskim pitanjima i problemima. Ne
ulazeci, ovom prilikom i za potrebe ovog dokumenta, u analizu odgovora na
pitanje koliko su one opravdale svoje postojanja i u kojoj mjeri su konkurenti
samim romskim NVO, treba jasno ukazati na mogucnosti i potrebe njihove
saradnje i koordiniranja aktivnosti, a sve za dobrobit romske populacije.
Drugim rijeCima, mrezu NVO treba uspostavljati i izmedu romskih i neromskih
NVO. Ono sto mogu i moraju uraditi vlasti u ovom domenu, jeste prije svega
monitoring rada neromskih nevladinih organizacija i provjera da li one zaista
realizuju projekte i bave se onim sadrzajima za koje su registrirane. Ovo je
trajan zadatak, kako za romske i ostale NVO koje se bave nekim aspektom
romske problematike, tako i za same vlasti. Vladini funkcioneri i sluzbenici

duzni su u svim prilikama podsticati i objasnjavati prednosti umrezavanja
romskih NVO i koalicionog djelovanja, te povezivanja sa neromskim NVO i
stimulisati zajedniCke aktivnosti dviju ili viSe romskih i ne-romskih NVO u
"zoni" svoje nadleznosti. Mreza ili koalicija ne znaci gubitak samostalnosti
nijedne romske NVO, nije pocCetak njihovog gasenja ili dislociranja, nego
samo boljeg organizovanja radi efikasnijeg djelovanja i veée koristi od toga za
same Rome.

VijeCe ministara BiH uvazava Ccinjenicu da je, bar trenutno, glavno
predstavnicko tijelo Roma u BiH — VijeCe Roma Bosne i Hercegovine, kojeg
¢ini devet €lanova izabranih na konferenciji 22 romske nevladi-ne organizacije
u novembru 2001. godine, i shodno tome, dok se, eventualno, ne izabere
neko drugo predstavniCko tijelo ili organ romske nacionalne manjine,
smatrace ga svojim glavnim partnerom u artikulisanju interesa romske
manjinske zajednice u BiH. U mjeri u kojoj mu to budu dopustale finansijske
mogucnosti, Vije¢e ministara BiH ¢e pomagati djelovanje Vijeca Roma BiH, a
u zakonskoj proceduri pokrenu¢e mehanizme koji bi trebalo da obezbijede
njegovo redovno finansiranje. Istovremeno, Vije¢e ministara BiH oCekuje od
Vije¢éa Roma BiH da se, uz pomo¢ i podrSsku Odbora za Rome pri Savjetu
ministara BiH, najkasnije do kraja 2005. godine odrzi izborna skupstina
romskih nevladinih organizacija (razumije se, onih koje to zZele i koje prih-
vataju takav oblik djelovanja i umrezavanja) na kojoj bi se izabrao novi ili,
eventualno, prosirio postojeéi sastav Vijeéa Roma BiH. Odgovornim za
realizaciju ovog zadatka smatra se postojeci sastav VijeCa Roma BiH.

10. Informisanje

O problemima u oblasti informisanja ima se Sta i mora reci i uraditi u BiH kad
je posrijedi romska nacionalna manjina. U informativnoj sferi a-pro-pos
romske populacije i zadovoljavanja njenih potreba ove vrste, najvecCu
odgovornost snose izvrdni organi vilasti i zbog toga ih VijeCe ministara BiH
direktno proziva i poziva da ispune svoje zakonom definirane uloge i
odgovornosti. Naime, Zakon o zastiti prava pripadnika nacionalnih manjina u
BiH jasno propisuje obaveze i odgovornosti vlasti koje djeluju na podrucju na
kojem zive Romi da im, u skladu sa procentom njihovog uces$¢a u ukupnoj
strukturi stanovnistva, zatim u skladu sa svojim finansijskim potencijalima i
realno iskazanim potrebama same romske nacionalne manjine, obezbijede
uslove, sredstva i mehanizme za =zadovoljenje te njihove potrebe. U
implementaciji tih odredaba Zakona, kao i normi iz Okvirne konvencije Vijec¢e
Europe o zastiti nacionalnih manjina, treba da participuju i saraduju sve
romske i neromske NVO, zatim Vijeée Roma BiH, Savez Roma Republike
Srpske, Odbor za Rome pri VijeCu ministara BiH, javni radio i telivizijski servisi
i emiteri, lokalne radio i tv stanice pod nadleznosti opstinskih, gradskih i
kantonalnih vlasti, te Stampani mediji u kojima kapitala imaju i drzavne
strukture.

Aktivnosti u ovoj oblasti treba da se odvijaju na dva plana, odnosno nivoa.
Prvi je formiranje novih medija informisanja, elektronskih ili Stampanih, u
vlasnistvu i pod kontrolom samih romskih NVO i drugih subjekata pretezno
romske provinijencije i ishodisSta. Pojave li se takve inicijative, vlasti su duzne
da pomognu njenu realizaciju, kako administrativno, tj. pojednostavljenjem
procedure dodjele potrebnih dozvola i registracije, tako i finansijski, te u sferi

edukacije potrebnog kadra za rad u ovakvim sredstvima obavjeStavanja. Budu
li ona pri tome jo§ na romskom jeziku, makar i parcijalno i povremeno, tim
bolje jer ¢e tako zadovoljiti dvije potrebe: za jezikom i za informacijama. Drugi
plan, odnosno nacin ispunjenja zakonske obaveze i zadovoljenja potreba
romske nacionalne manjine jeste redefiniranje i reprogramiranje radio i tv
shema i emisija, odnosno rubrika u postojeCim elektronskim i printanim
medijima informisanja koji svoje programe emituju odnosno Stampaju na
jednom od jezika konstitutivnih naroda u BiH. IzvrSne vlasti u BiH su duzne
odmah naloziti svim lokalnim, kantonalnim, entitetskim i drzavnim medijima
informisanja da u svoje programe unesu i emituju sadrzaje iz zivota i
aktivnosti zajednica romske nacionalne manjine, odnosno da povremeno
omoguce emitovanje takvih sadrZzaja i na romskom jeziku. U tom smislu
Vije¢e ministara ¢e, na prijedlog Odbora za Rome pri VijeCu ministara BiH i
Ministarstva za ljudska prava i izbjeglice BiH, odmah uputiti urgenciju svim
nadleZznim organima na nizim nivoima vlasti, zatim Regulatornoj agenciji za
komunikacije i VijeCu za Stampu BiH, javnim radio i televizijskim servisima i
traziti da odmah usklade svoje programske sheme i emisije sa imperativom
zakonskih normi i stavovima iz medunarodnih konvencija o ljudskim pravima i
osnovnim slobodama, te putem Ministarstva za ljudska prava i izbjeglice i
Regulatorne agencije za komunikacije, obezbijediti redovni monitorig
implementacije ovih zakonskih normi i programskih sadrzaja. To je
permanentni zadatak ne samo za nadlezno ministarstvo i agenciju na nivou
BiH, nego i za sve druge organe izvrSne vlasti na nivou entiteta, Br¢ko
Distrikta BiH, kantona i opstina, i bez dobro osmisljenog, istovremeno i real-
nog, programa i plana aktivnosti u ovoj oblasti, nece biti moguée znacajnije
popraviti stanje i ozbiljiti pravo pristupa romske nacionalne manjine medijima
informisanja, kreiranja programa radio i tv emisija, novina, revija i Casopisa i
konzumiranja medijsko-informativnih poruka i sadrzaja.

Naravno, da bi sve to bilo mogu¢e neophodni su finansijski i materijalno-
tehnicki resursi i uslovi, te kadrovski potencijali. Za ovo posljednje potrebni su
odgovarajuci obrazovni programi i sadrzaji, Sto ¢e VijeCe ministara BiH preko
svog Odbora za Rome nastojati provesti u djelo ve¢ do kraja 2005. godine
organizujuci i finansirajuci jedan kurs za Rome-novinare kako bi oni koliko ve¢
sutra mogli sami preuzeti ulogu novinara i tako poboljSati kvalitet medijsko-
informativnih programa o Romima i za Rome, te ubrzati i unaprijediti procese
socijalno-politicke emancipacije romske nacionalne manijine u BiH. Dakako, u
dogledno vrijeme bi¢e neophodne edukacije, kursevi, seminari i radionice i iz
drugih oblasti novinarskog i medijskog stvaralastva, kao Sto su snimatelji,
montaZzeri, reziseri itd., kako bi u Sto vecoj mjeri sami pripadnici romske
manjine preuzeli kompletno kreiranje i uredivanje medijskih sadrzaja,
programa i rubrika, kako o Zivotu i problemima Roma, tako i o svim ostalim
aktuelnim temama. Cini se da je sazrelo vrijeme i potreba da se razmi$lja o
jednom posebnom romskom i glasilu za Rome u BiH, pa makar to bio i obi¢an
bilten.

11. Ocuvanije i razvijanje kulturnog identiteta i
tradicije, ucenje romskoq jezika i formiranje
romskih duhovnih i kulturnih institucija i

asocijacija

Ono po ¢emu su pripadnici nacionalnih manjina, pa tako i Romi, razliiti u
odnosu na pripadnike konstitutivnin naroda jesu osobenosti iz sfere kulture,
tradicije, obiCaja, obreda, jezika, pisma, umjetniCkog stvaralastva, u jednu
rijeC: duhovni habitus, ishodiste i utoCiste Covjeka i zajednice. | u BiH drzavne
vlasti su duzne da obezbijede uslove i mogucénosti da nacionalne manjine
ostanu to Sto jesu, specificne u odnosu na vecinske narode, a da pri tome
imaju potpunu ravnopravnost i jednake Sanse u svakom pogledu, kao i sami
konstitutivni narodi. Ta posebnost se najbolje Cuva, razvija i izrazava kroz
jezi€ku i kulturnu razlicitost, zatim obiCaje, vjerske obrede i rituale, umjetnicko
stvaralastvo po motivima narodne predaje, njegovanje bastine i istorijskog
nasljeda. U tom smislu organi izvrSne vlasti u BiH su duzni obezbijede uslove
za oCuvanje kulturnog identiteta Roma, ne samo zbog toga $to je to zakonska
obaveza, nego prije svega zarad jednog civilizacijskog standarda koji se time
demonstrira. Na sasvim jednostavno pitanje kako se Cuva, njeguje, odrzava i
unapreduje kulturni identitet pripadnika romske nacionalne manjine u BiH,
treba odgovoriti nabrajajuci sljedeée mjere i sadrzaje aktivnosti vladinih i
nevladinih subjekata:

- stvaranje uslova za ucenje Vvlastitog, maternjeg jezika,
odnosno poduc€avanje iz drugih predmeta na romskom jeziku:
odgovornost za to pada na obrazovne vlasti, tj. entitetska i
kantonalna ministarstva obrazovanja/prosvjete [
specijalizovane pedagosSke ustanove, te same romske
nevladine organizacije, tako $to ¢e se finansirati otvaranje
odjeljenja za romsku djecu, odnosno placanje nastavnika koji
moze poducavati o romskom jeziku ili na romskom jeziku,
organizovati dodatnu nastavu ili posebne sesije unutar
obrazovnih institucija ili nevladinih organizacija, zatim platiti
pisanje, Stampanije i distribuciju udzbenika na romskom jeziku,
te pokrenuti medije informisanja na romskom jeziku i emitovati
odredene informativno-politicke i kulturno-umjetnicke i
obrazovne sadrzaje, tako $to se pisu, publikuju i Citaju knjige
pisane romskim jezikom; tako Sto ¢e se zapoceti aktivnosti —
socijalne, stru€ne, nau¢ne — na standardizaciji romskog jezika,
odnosno dijalekata romskog jezika kojim se govori u BiH;

- formiranje kulturnih drustava, umjetni¢kih sekcija, folklornih i
pjevackih grupa i ansambala, amaterskih pozorista i dramskih
trupa, likovnih sekcija, kolonija, festivala, smotri, knjizevnih
veceri, izlozbi itd.;

- stvaranje profesionalnih ustanova iz sfere kulture i duhovnosti,
poput galerija, muzeja, pozorista, arhiva, kinoteke, videoteka i
dr. koje bi promovisale i upraznjavale romsku Kkulturu i
umjetnost i uCinile ih dostupnim i ovovremenoj publici i izvan
romskog duhovno-kulturnog i povijesnog kruga;

- njegovanje obiCaja iz romskog tradicionalnog Zivota i njihovo
nesmetano prikazivanje u javnosti;

- onemogucavanje zloupotreba romske tradicije, kulture,
obiCaja, vjeroispovijesti i obreda u komercijalne svrhe i
profanizaciju romskog identiteta;

- slobodno ispovijedanje vlastite religije, odnosno, u slucaju
pripadnika romske nacionalne manjine — vjeroispovijesti,
posto su oni izrazito multikonfesionalni, a, uz to, nisu ni
postojani u vjerskom opredjeljenju, i otvoreno upraznjavanje i
njegovanje romskih obreda, ¢ime se jaCa osjecanje identiteta,
tj. pripadnosti romskoj zajednici, bez straha da ¢e zbog toga
bilo ko biti diskriminiran;

- nesmetano Cuvanje, zastita i prikazivanje kulturno-istorijske i
ostale duhovne bastine;

- razmjena kulturnog i umijetniCkog stvaralastva sa sunaro-
dnjacima iz drugih drzava, odnosno razmjena iskustava iz
ovog domena sa stvaraocima i institucijama drugih naroda,
kultura i tradicija;

- formiranje omladinskih kulturnih centara u romskim naseljima,
kao prostora (ambijenta) i institucije istovremeno, u kojima bi
se mladi pripadnici romske manjine kulturno i umjetnicki
izrazavali i potvrdivali, te ostajali i svoju perspektivu gradili u
mjestu rodenja.

Razumije se, organi vlasti u BiH duzni su stvarati uslove, obezbjedivati
finansijska i druga sredstva i razvijati mehanizme za kulturne djelatnosti,
stvaralastvo i njegovo prezentiranje u javnosti pripadnika romske nacionalne
manjine. U tom pogledu Vije¢e ministara BiH ¢e, putem ministarstava za
ljudska prava i izbjeglice, civilnih poslova, finansija i trezora, Komisije za
zastitu spomenika kulture i kulturnog nasljeda i drugih nadleznih i oficijelnih
sluzbi, pokrenuti i artikulisati aktivnosti u cilju afirmacije romskog kulturnog,
umjetnickog i duhovnog stvaralastva, njegove prezentacije preko sredstava
informisanja, zagovaranja veCeg otvaranja postojecih, etabliranih kulturnih
institucija prema romskom stvaralastvu. To isto VijeCe ministara ¢e, putem
entitetskih i kantonalnih vlada, traziti i od njihovih ministarstava kulture, nauke,
obrazovanja i sl.,, drzavnih arhiva, muzeja, galerija, pozorista, filmskih,
diskografskih i izdavackih ku¢a, zavoda za zastitu kulturno-istorijskog nasljeda
i drugih ustanova, agencija i sluzbi, i to permanentno, tim prije $to ovaj aspekt
narodnosnog identiteta Roma S&tite i podstiCu njegovu afirmaciju brojne
medunarodnopravne konvencije i drugi akti iz sfere ljudskih prava. Takode,
nije suviSna ni edukacija samih Roma o znaCaju ove dimenzije bitke za
afirmaciju i oCuvanje njihove posebnosti i, istovremeno, integrisanosti u
drustvo unutar kojeg Zive, pa se u vezi sa tim zaduzZuje Odbor za Rome pri
Vije¢u ministara BiH, da, zajedno sa Vijecem Roma BiH, sacini program i plan
edukacije romskih NVO o znacaju kulturnog, jezickog, duhovnog i tradicijskog
identiteta za romsku manjinsku zajednicu, odnosno edukacije o izradi
projekata iz ove oblasti i uklju€ivanja u kulturne, umjetnicke i druge tokove
stvaralastva naroda i zajednice sa kojima i u kojoj zive i stvaraju.

12. Prekograni¢na i medunarodna saradnja romskih
organizacija sa romskim i neromskim viadinim
i nevladinim organizacijama

O ovom aspektu rjeSavanja romskog pitanja u BiH, odnosno afirmacije
njihovog postojanja i identiteta u BiH, do sada je u samoj Bosni i Hercegovini
malo govoreno i pisano. Cak ni sami Romi nisu odveé &esto i uporno insistirali
na ovoj temi. Puna afirmacija Roma kao nacionalne manijine i rjeSavanje
problema sa kojima se oni suoCavaju bas zbog toga $to su Romi, nije moguca
ukoliko pripadnici ove manjine, pojedinacno i kolektivnho, a narocito njihovi
lideri i nevladine organizacije, nisu u prilici da ostvaruju permanentnu saradnju
sa Romima iz susjednih drzava, njihovim NVO-ima, zatim sa medunarodnim
organizacijama i drugim subjektima (nau¢nim, medijsko-informativnim,
humanitarnim i sl.) koji se bave romskim pitanjima i koji utiCu, kako na
kreiranje javnog mnijenja o Romima, tako i na donosenje raznih politiCkih i
pravnih dokumenata (smjernica, deklaracija, povelja, rezolucija i sl.), te
uspostavljanje nekih tijela, foruma i mehanizama za artikulaciju i rjeSavanje
problema romske nacionalne manjine u svijetu. Razmjena iskustava narocito
je svrsishodna sa romskim i neromskim, vladinim i nevladinim, organizacijama
i drugim subjektima, iz zemalja nastalih na prostoru nekadasnje SFR
Jugoslavije, s obzirom da gotovo sve ove drZave prolaze kroz bolan proces
tranzicije drustvenih odnosa i vrijednosnog sistema, odnosno buduci da su
sadrzaji i oblici, metodi djelovanja na rjeSavanju problema romskih manjinskih
zajednica gotovo identicni. Zbog toga treba uciti i u svojoj sredini aplicirati ona
iskustva koja su dala rezultate na dobrobit romske nacionalne manjine i
drzave u kojoj Zivi.

VijeCe ministara BiH Ce podsticati prekogranicnu saradnju romskih nevladinih
organizacija i saradnju istih sa medunarodnim institucijama i organizacijama.
U tom cilju VijeCe ministara nalaze Ministarstvu inostranih poslova BiH da
odmah, putem mreze svojih diplomatsko-konzularnih predstavniStava u
svijetu, a posebno u susjednim drzavama, pokrene mehanizme i pojednostavi
proceduru dobijanja dokumenata za odlazak u inostranstvo radi sluzbenih
potreba. Takode, nalaze se Odboru za Rome pri Vije¢u ministara BiH da, u
saradnji sa Ministarstvom finansija i trezora, blagovremeno planira budzetska
sredstva za ove namjene, a Ministarstvu bezbijednosti BiH i Drzavnoj
grani¢noj sluzbi, te entitetskim i kantonalnim ministarstvima unutrasnjih
poslova da maksimalno, u granicama zakona i propisa, olakSaju uzvratne
posjete romskih predstavnika i organizacija iz susjednih drzava i
medunarodne zajednice bh romskim i neromskim NVO-ima i tijelima vlasti.
Aktivnosti na ovom planu nemaju vremenskog ogranicenja, dakle: trajna su, i
treba ih hitno intenzivirati.

13. Demografsko-populaciona politika, porodicni
odnosi, ravnopravnost spolova i prava djeteta

Bez obzira Sto se u sluCaju Roma u BiH radi o nacionalnoj manjini, dakle
nacionalnoj zajednici Ciji pripadnici ne €ine ni 2% stanovnistva drzave, ipak je,
s obzirom na ukupnost uslova u kojima zivi i djeluje ova manjina u BiH i na
(ne)mogucénost bitne pozitivhe preinake tih uslova, krajnje vrijeme da se otvori

pitanje i povede racuna o populacionoj politici unutar ove zajednice i mjerama
koje ta politika podrazumijeva. lako u ovom €asu, kao $to je na pocCetku ovog
dokumenta vec¢ reCeno, ne postoji pouzdana cifra o ukupnom broju pripadnika
romske nacionalne manjine u BiH, zna se da mnoge romske porodice imaju
brojno potomstvo, po petoro, Sestoro i viSe djece. Naravno, nije problem u
samoj brojnosti porodice, u Cinjenici da mnogi romski bracni parovi imaju po
petoro i viSe djece, nego teSkoCe proizlaze iz Cinjenice da mnogi od njih
nemaju uslove za normalno izdrzavanje i podizanje vlastite djece, a kamoli
dostatna sredstva za uredno i potpuno obrazovanje, od predskolskog do,
makar, srednjoSkolskog, zdravstvenu zastitu, stambeni smjestaj, igracke i
drugo $to je preduslov za sre¢no i dostojanstveno djetinjstvo, odnosno Zivotni
standard primjeren aktuelnim potrebama.

Zbog toga Vije¢e ministara BiH smatra da je neophodno povesti javnu
kampaniju, prije svega medu romskim NVO, a zatim i cijeloj romskoj popu-
laciji, o smislu i potrebi promisljanja i artikulisanja problematike seksualnog i
reproduktivhog zdravlja Romkinja, Zzena i djevojaka, odnosno onoga Sto se
doskoro zvalo - planiranje porodice, ukljuCujuci i broj djece i ostale parametre
relevantne za normalno funkcionisanje porodice i oCuvanje bracne zajednice.
Ovo, naravno, nije i ne treba shvatiti kao bilo kakvo ograni¢avanje, odnosno
represivnu kontrolu, a ponajmanje zabranu radanja djece, odnosno staranja o
vlastitoj djeci i njihovom vaspitanju, nego samo kao apel za naglasavanje
uloge odgovornog roditeljstva, odnosno kao jednu od preventivnih mjera da
ubuduce djeca ne radaju djecu, jer poznato je da mnoge Romkinje ispod 18
godina, sto je — u skladu sa odredbama iz Konvencije UN o pravima djeteta -
jo$ uvijek djeciji uzrast, takode radaju djecu. Organi vlasti, a pored VijeCa
ministara, prvenstveno Ministarstva za ljudska prava i izbjeglice, Agencije za
ravnopravnost spolova BiH, Ministarstva civilnih poslova, Zavoda za
zdravstvenu zastitu BiH i drugih sluzbi sa nivoa BiH, u ovu kampanju moraju
se ukljuciti i entitetske i kantonalne izvrSne vlasti, vlade, njihova ministarstva,
zatim stru¢ni i naucni subjekti, potencijali i sluzbe iz oblasti demografije,
populacione politike, ekonomike domacinstva, planiranja porodice,
profesionalci iz oblasti seksualnog i reproduktivnog zdravlja Zena, bracnih
savjetovalista, javni medijsko-informativni servisi, centri za socijalni rad, javne
zdravstvene ustanove, romske i neromske nevladine organizacije i svi ostali
koji brinu o romskim problemima. Dakle, aktivhosti na ovom polju i u cilju
postizanja optimalnog i odrzivog nataliteta, a u okvirima medunarodnih
standarda o ljudskim pravima i osnovnim slobodama — odgovornost za
izdrzavanje i sudbinu novorodene djece, te njihovu kasniju perspektivu i zivot
dostojan Covjeka, duzni su preuzeti i u punom kapacitetu snositi i roditelji, a
ne samo drustvena zajednica, odnosno specijalizovane ustanove i organi
drzavne vlasti na razliitim nivoima organizovanja, kao Sto su centri za
socijalni rad, domovi za djecu bez roditeljskog staranja, specijalne obrazovne
ustanove itd. — moraju biti sinhronizirane i uskladene izmedu mnogih sub-
jekata. To nije jednostavno posti¢i i svi koji u tome uc€estvuju moraju se
"naoruzati" strpljenjem i upornos¢u. Pitanje populacione politike, odnosno
planiranja porodice, vazno je i iz drugih demografskih razloga, od izbora
mjesta stanovanja, do podizanja infrastrukture.

Vlasti u BiH su duzne posvetiti adekvatnu paznju pitanju ravnopravnosti
spolova pripadnika/ca romske nacionalne manjine, a prije svega popravljanju
materijalnog i socijalnog polozaja Zzena unutar romskih zajednica, jer se

pokazuje da su one nesumnijivo diskriminirane u odnosu na Rome-muskarce.
U tu svrhu zaduzuju se Agencija za ravnopravnost spolova BiH i gender centri
entiteta da, zajedno sa parlamentarnim komisijama i drugim tijelima za
ravnopravnost spolova i druStveni polozaj Zena, te ostalim nadleznim
organima i romskim NVO-ima koji se bave ovim pitanjima, sacine
odgovarajuci program i plan aktivnosti na gender senzibilizaciji, kako samih
Roma, tako i svih onih koji/e rade na rjeSavanju njihovih problema, te da se
nakon Sto se on usvoji na nadleznim organima odmah krene u njegovu
implementaciju. Monitoring tog procesa obavljace, pored Agencije i entitetskih
gender centara, i Odbor za Rome pri Vije¢u ministara i Vije¢e Roma BiH.
Veéa paznja od strane vlasti u BiH mora biti posveéena i pitanjima
ostvarivanja i zaStite prava djece, iako je sve ono $to je reCeno u ovom
dokumentu u bitnoj vezi sa pravima djece. U tom cilju pripadnicima romske
manjine treba omoguciti pristup Konvenciji UN-a o pravima djeteta, te provesti
neophodne edukacije o0 njenom znacCaju i znacCenju i sadrzajima
implementacije. U ovom kontekstu posebno vazno pitanje jeste spreCavanje
trgovine djecom i Romkinjama-djevojkama, naroCito u svrhe seksualnog
nasilja i prostitucije, prosjacenja i drugog neprimjerenog iskoriS¢avanja i
Zloupotreba. Pored vecC nabrojanih nadleznih subjekata, za provodenje ove
mjere zaduzuje se i VijeCe za djecu BiH koje u tom cilju treba uspostaviti i
razvijati saradnju sa UNICEF-om i dru-gim medunarodnim organizacijama iz
ove oblasti, te Ured drzavnog koordinatora za spreCavanje trgovine ljudima i
ilegalne imigracije. U implementaciju ovih mjera treba krenuti odmah, ne
Cekajuci donosenje nekih posebnih planova akcije, tim prije Sto se te mjere ne
mogu realizirati jednokratno, nego su stvar dugotrajnog procesa.

14. Nediskriminacija Roma i podizanje svijesti
o neophodnosti inkluzije Roma u sve
socijalne procese u BiH

Ovo poglavlje predstavlja neku vrstu supstituta, zamjene za zaklju¢na
razmatranja. U njemu se apostrofira vrijednost i imperativ nediskriminacije kao
jednog od osnovnih ljudskih prava kojeg sankcioniSe i Ustav BiH. Dakle,
obaveza je vlasti u BiH, na svim nivoima njenog organizovanja, da
permanentno i optimalno provode mjere i aktivnosti koje za cilj imaju i koje ¢e
rezultovati smanjenjem diskriminacije pripadnika romske nacionalne manjine
u BiH u javnom i svakodnevnom Zivotu, do njenog konac¢nog eliminisanja kao
politiCki i socijalno neprihvatljivog odnosa prema Romima. Da li se ovim
iskazom, makar i posredno, priznaje da diskriminacije pripadnika romske
nacionalne manjine u BiH ipak ima? Da! Ali, kao $to je viSe puta do sada
potvrdeno, ta diskriminacija nije planirana, nije nesto "s predumisljajem", nije
organizovana, sistematska, nije stvar drzave, njenih institucija i organa,
politike koju oni provode, nije dakle legalna niti legalizovana, nego je
uglavnom posljedica nerazumijevanja pojedinaca, pamanjkanja obrazovanja i
neosposobljenosti sluzbenika u administraciji i pojedinim drugim javnim
sluzbama koje pruzaju usluge gradanima, nedostatka finansijskih sredstava
koja stoje na raspolaganju drzavnim organima za zadovoljavanje pojedinih
potreba pripadnika romske nacionalne manjine, te sporadicnog i nesvjesnog
robovanja stereotipima i predrasudama kad su posrijedi Romi. Drugim
rijeCima, diskriminacija i segregacija pripadnika romske nacionalne manjine

najcesce i nije vidljiva na prvi pogled pa ju zbog toga predstavnici viasti,
odnosno pripadnici konstitutivnih naroda ili, pak, predstavnici medija
informisanja uvijek i neprepoznaju, nego se za nju sazna tek kad reaguju oni
na koje se ona odnosi, koje pogada, tj. diskriminiSe, a to su Romi. Zbog toga
druStvena akcija i politicki potezi usmjereni ka iskorjenjivanju diskriminacije,
odnosno smanjenju etniCke distance i predrasuda prema Romima i
ublaZavanju negativnih posljedica stereotipa i segregacije koju ponekad trpe i
nije jednostavna i jednoznacna. Naprotiv!

Sta je najbolja brana predrasudama i etnickoj distanci prema romskoj
nacionalnoj manijini? Nema sumnje, to je puna inkluzija pripadnika romske
nacionalne manjine u sve tokove druStvenog, politickog, kulturnog,
ekonomskog, obrazovnog, sportskog itd. Zivota druStva u kojem Zive.
Pretpostavka otpocinjanja tog procesa jeste ispunjavanje uslova navedenih u
prethodnim poglavljima. To znaCi da je generalni uslov emancipacije
pripadnika romske nacionalne manjine, prevazilazenje etni¢ke distance prema
njima i eliminisanje diskriminacije kojoj su povremeno i ponegdje izlozZeni
Romi u BiH, realizovanje Strategije BiH za rjeSavanje problema Roma. A ona
Ce se, opet, brze, jednostavnije i efikasnije realizovati samo ukoliko to bude
obaveza svih: drzavnih institucija i organa, nevladinih organizacija — narocito
romskih - medija informisanja i ostalih subjekata koji oblikuju javno mnijenje.
Na neki nacin krug se zatvara. Ta¢no: nema znacajnijeg poboljSanja
socijalnog poloZzaja pripadnika romske nacionalne manjine dok se ne
promijeni ukupna drustvena svijest i uvazi fakticitet o postojanju romskih zaje-
dnica u BiH, sa svim njihovim specificnostima i potrebama njihovih pripadnika,
dok im se ne priznaju, garantuju i po¢nu efikasno Stititi sva ljudska prava koja
imaju kao pripadnici manjinske nacionalne zajednice. A to je obaveza koja se
ne moze realizovati za mjesec ili godinu dana, pa makar i ne bilo njenog
javnog ili skrivenog osporavanja. Njeno ispunjenje je stvar procesa, stvar
narastanja i sazrijevanja druStvene svijesti o ravnopravnosti naroda i gradana
bez bilo kakve diskriminacije po osnovi rasne, etniCke, vjerske, polne,
starosne, politicke, ideoloske, geografske ili druge kakve pripadnosti, odnosno
porijekla. Drzavna vlast, ma kako bila organizovana, mora ovo garantirati
svojim gradanima. VijeCe ministara BiH, kao najviSa izvrSna vlast u BiH, po-
tpuno je svjesno ovog imperativa, svoje uloge i odgovornosti i zbog toga
ovako decentno i prilazi obavezi donoSenja i realiziranja Strategije BiH za
rieSavanje problema Roma.

Takode, Vije¢e ministara BiH je svjesno da se ovaj strateSki dokument u
punoj mjeri ne¢e moci implementisati sam od sebe, niti samo zbog toga sto je
dobro napisan ili, pak, zato $to su u njemu navedene sve oblasti i pobrojane
sve mjere koje treba preduzimati, pa ¢ak ni ukoliko bude osmisljena i
provedena dobra kampanja u njegovu korist. Drugim rijeCima, sastavni,
komplementarni "dio" implementacije ove Strategije jeste i sam monitoring,
nadgledanje njenog sprovodenja. Osim institucija, organa i drugih subjekata
koji su ve¢ pomenuti i imenovani kao monitori u procesu implementacije
Strategije, VijeCe ministara BiH kao najvaznije i najodgovornije subjekte za
monitoring sprovodenja Strategije BiH za rjeSavanje problema Roma imenuje
Ministarstvo za ljudska prava i izbjeglice BiH, Odbor za Rome pri Vijecu
ministara BiH i Vije€e nacionalnih manjina Parlamentarne skups$tine BiH, i
trazi od njih da, svako za sebe, najmanje jednom godiSnje obave detaljan
monitoring sprovodenja strategije i o tome ga u pismenoj formi izvijeste.

Naravno, ovo ne amnestira bilo koju drugu instituciju, organ ili NVO u BiH od
obaveze i odgovornosti implementacije Strategije i nadgledanja iste u domenu
njihovih kompetencija.

VM BIH broj 164/05 Predsjedavajuci
21.07. 2005. godine Vije¢a ministara BiH
Sarajevo Adnan Terzi¢

